
皇明從信錄卷十八

　　　東莞陳　建輯　　　　　秀水沈國元訂

英宗睿皇帝

丙辰〈正統元年〉

正月九日開經筵以太師英國公張輔知經筵事大學士

楊士奇楊榮楊溥同知經筵事少詹事王直王英講讀學

士李時勉錢習禮陳循侍讀苗衷侍講高糓修撰馬愉曹

鼐並充經筵官進講九卿掌印官侍班給事御史各二員

侍儀禮畢賜宴及賜金幣鈔錠有差

　〈天順日錄曰考功郎中李茂弘嘗言可憂者君臣之情不通經筵進講文具而已不過粉飾太平氣象未必統〉

　〈意外之禍後來果驗盖智者嘗見於未然茂弘有焉〉

二月會試天下舉人命少詹事王直侍講學士陳循爲考

試官取劉定之等一百人

三月廷試賜周旋陳文劉定之等進士及第出身有差○

令浙江嘉湖直𨽾蘇松等府官田准民田起科每畆秋糧

四斗一升以上至一石者減作二斗七升二斗七升以上

至四斗者減作二斗一升一斗至二斗者減作一斗從廵

撫周忱之言也蘇州府遂減秋糧八十餘萬石他府有差

○命兵部左侍郎柴車參賮陝西軍務先是虜酋朵兒只

伯擁衆入寇鎮番副摭兵劉廣出兵往援遇虜而逐虜隨

--

逼凉州廣閉門不敢出虜大掠而去廣不以實聞反奏功

徼賞車劾其罔上又陳其欺誑不法事甚衆請寘之法詔

械送廣父子至京下獄又劾奏寧夏失律亦召還　朝廷

以車公廉詳愼爲國盡忠賜白金三十兩幷三表裏○召

應天府尹鄺埜爲兵部左侍郎

　〈埜湖廣宜黃人初爲陝西按察副使有聲其父家敎至嚴嘗以俸易一紅褐寄之父大怒曰此子不才如此汝〉

　〈掌一方刑名不能洗𡨚澤物以安其民乃索此不義之物汙我卽封還以書責之埜欲見其父不可得以父爲〉

　〈敎軄居閑秋闇聘典文衡者謀于寮方往請于父父大怒曰此子無知汝居憲司吾爲考官何以防範且將遺〉

　〈詣于人又以書罵之埜迎書跪誦涕泣受敎繼爲府尹益勵其操聲傳足音錄之以風世〉

六月召江西左布政使陳智爲右都御史

　〈智武昌咸寧人初爲御史執法嚴明陞陝西按察使居任十五年多惠政陝民深德之遷江西布政使宣德末〉

　〈永豐賊曾子良作亂聚衆據大搬官兵禽而勦之從賊嚴季茂等千餘人皆被執時歲卤民艱食智謂其有因〉

　〈饑而被誘脇者不可令晝死倡義捐俸爲粥賑之奏上上得報決其首惡三十餘人脇從者皆宥免時有吿富〉

　〈民與賊通者三百餘人智下令曰所吿虛實未可知苟無實速自來衆悉詣官自吿智諭之曰果若人言下諸〉

　〈吏鞫訊爾尙能保家乎今爾曹自赴官若能出栗濟飢民當貸爾衆稽顙流涕乞如命得粟萬餘石所活不勝〉

　〈計至是召陞右都代顧佐掌院事〉

增鄕試會試取士額先是祭酒陳敬宗言比者解額有定

副榜數少以致天下敎官類多缺員吏部遂建議兼考監

生補除敎軄往往僥倖選列不稱師範竊以爲縱科舉取

人之濫猶愈于監生考試之精請量寬解額專取之于副

